
Ma­lab­wan na sa re­hi­meng Du­ter­te ang ta­nang na­nga­ging reak­syu­nar­yong re­hi­men sa his­gu­ta­nang sa ko­rap­syo­n, pag­pa­nga­bu­so, pag­pa­num­po ug pag­lu­ib su­lod la­mang sa upat ka tuig. Ila­lum sa iyang ti­ra­ni­kong pag­ha­ri, nag­ha­kop og sob­ra-sob­rang ba­han­di ug ga­hum ang ha­li­maw nga si Du­ter­te, la­kip na ang iyang mga ali­pu­res nga bu­ruk­ra­tang ka­pi­ta­lis­ta ug bur­ge­syang kompra­dor ug ilang mga lang­yawng im­per­ya­lis­tang amo.

Sam­tang nag­pa­ka­tag­baw ang mga nag­ha­ri, na­lu­nod sa sob­ra-sob­rang ka­pit-os ug pag-an­tus ang ka­taw­hang Pi­li­pi­no. Su­kad 2016, pa­da­yon nga mi­sa­ga­yad ang pa­ngi­na­bu­hi­an sa ka­taw­han—sa mga ma­mu­muo, mag-uu­ma, se­mip­ro­le­tar­ya­do, pe­ti­bur­ges ug na­sud­nong-bur­ge­sya. Ka­li­sud ug pag­pa­an­tus ang da­la sa mga pa­li­si­yang dik­ta sa lang­yawng dag­kung ka­pi­ta­lis­ta ug bang­ko. Pi­na­ka­ma­ka­lu­lu­oy ang ka­him­tang sa ma­sang anak­pa­wis. Gi­na­pa­ra­li­sa si­la sa ma­luk­pa­nong di­semple­yo, ubos nga su­hu­lan ug ki­ta, ka­wa­lay yu­ta, na­ga­si­rit nga pre­syo sa mga pa­la­li­ton, pa­bug-at nga bu­his, ka­wa­lay pu­loy-a­nan, sa­kit ug nag­ka­du­not nga pang­la­was ug ka­ti­ling­ba­nong ser­bi­syo.

Nag­ha­kop og ba­han­di ang pi­pi­la sam­tang na­ka­ha­pa ug di­li ma­ka­tin­dog sa kau­ga­li­ngong tiil ang eko­no­mi­ya sa Pi­li­pi­nas. Sam­tang gi­lu­nod ang ka­taw­han sa da­gat sa lang­yawng pau­tang, mi­sul­bong usab ang gi­kaw­kaw nga tu­bo sa mga bur­ge­syang kumpra­dor ug da­kung lang­yawng ka­pi­ta­lis­ta. Di­li ma­tag­baw ang mga tig­hut­hot ug tig­kaw­kaw sa na­tu­ral nga ba­han­di ug ku­sog sa Pi­li­pi­nas; sam­tang nag­ni­wang ang na­sud nga at­ra­sa­do sa pro­duk­syong ag­ri­kul­tu­ral ug wa­lay mga gi­ki­na­hang­lang mga in­dustri­ya.

La­baw nga na­wad-an og na­sud­nong kau­ga­ling­nan sa Pi­li­pi­nas tu­ngod sa pag­ta­han sa mga ka­tu­ngod sa na­sud atu­ba­ngan sa nag­kag­ra­beng pag­pa­ngaw­kaw ug pa­nag­ba­nging mi­li­tar sa mag­ka­ri­bal nga im­per­ya­lis­tang US ug Chi­na. Bug­ti sa pi­pi­la ka bil­yong dol­yar nga gi­sa­ad nga pau­tang, su­hol, ug per­so­nal ug pu­li­ti­kan­hong pa­bor, gi­su­ren­der ni Du­ter­te ang te­ri­tor­yo sa Pi­li­pi­nas sa da­gat ug yu­ta, gi­pa­sag­dan ang Chi­na nga gun-u­bon ang ba­han­di sa ka­da­ga­tan, ug hi­ka­wan og pa­ngis­daa­nan ang ma­ngi­ngis­dang Pi­li­pi­no. Bug­ti sa pa­da­yon nga su­por­tang mi­li­tar ug pu­li­ti­ka sa US, gi­ta­pos ni Du­ter­te ang his­gu­ta­nang pang­ka­li­naw ug na­ngan­doy nga puu­hon ang re­bo­lu­syo­nar­yong ka­li­hu­kan. Gi­ba­wi ni­ya ang mi­ni nga hul­gang iba­su­ra ang Vi­si­ting Forces Agree­ment ug pa­da­yon nga gi­nas­dang ang kontra-ka­taw­hang kam­pan­ya sa "kontra-in­sur­hen­si­ya."

Iba­baw sa ka­taw­hang nag­li­sud, na­ka­ling­kod sa tro­no si Du­ter­teng ha­li­maw. Ila­lum sa upat ka tuig nga pag­ha­ri, ni­la­bu­saw ang Pi­li­pi­nas sa kri­men ug ko­rap­syon sa mga nag­ha­ring bu­ruk­ra­tang ka­pi­ta­lis­ta. Gi­bul­sa ang pon­do sa ka­taw­han ug gi­pang­war­ta­han ang mga kontra­ta sa imprastruk­tu­ra. Gi­pa­bu­ran ang mga ne­go­syong ka­ba­lo "ma­kig­du­yog" sam­tang gi­pig-ot ang mga na­ga­du­mi­ling mo­yuk­bo sa iyang hi­wi nga ga­hum. Gi­pa­li­bu­tan ni­ya ang kau­ga­li­ngon sa mga gi­bu­sog nga upi­syal sa mi­li­tar aron pa­na­lip­dan si­ya ba­tok sa iyang ka­ri­bal.

Sa nia­ging upat ka tuig, gi­da­ut ang ka­taw­han sa wa­lay puas nga te­ro­ris­tang gye­ra ba­tok sa di­na­ug­da­ug ug nag­li­sud. Na­pu­lo­an ka li­bo ang gi­pa­tay sa mi­ni nga "gye­ra sa dro­ga" aron pa­lu­hu­ron ug pa­sun­don ang mga sin­di­ka­to. Na­pu­lo­an ka li­bo ang na­bik­ti­ma sa pag­gu­ba ug oku­pa­syong mi­li­tar sa Ma­ra­wi City ug na­ga­pa­da­yon nga gye­ra ba­tok sa ka­taw­hang Mo­ro. Wa­la og tuo nga ka­ba­ngis, pag­pa­ma­tay, di­nag­hang pag­pang­had­lok, pag­pang­lin­lang, ug pag­su­po sa de­mok­ra­ti­kong ka­tu­ngod ang da­la sa gye­ra ba­tok sa ka­taw­han sa ta­ku­ban sa an­ti-ko­mu­nis­mo. Su­nud-su­nod nga gi­pa­tu­man ang ba­la­od mi­li­tar sa Min­da­nao, Me­mo­ran­dum Order 32 ug Execu­tive Order 70 aron ipa­ham­tang sa ti­bu­ok ka­taw­han ang pag­ha­ring mi­li­tar.

Sa pag­pir­ma sa "Anti-Ter­ror Law," na­ka­pa­tong ka­ron sa iyang ulo ang ko­ro­na sa nag­ha­ri-ha­ring dik­ta­dor. Gu­nit ni­ya ka­ron ang ba­la­od nga na­ga­ha­tag ka­ni­ya og ga­hum nga ga­mi­ton ang ti­bu­ok ba­ngis sa te­ro­ris­mo sa es­ta­do aron had­lu­kon, sum­pu­on o pu­ka­non ang kin­sa­mang kri­ti­ko o ka­la­ban. Pi­naa­gi sa maong ba­la­od, giang­kon ni Du­ter­te ang mga ga­hum la­pas sa gi­tak­da sa konsti­tu­syong 1987. Gi­na­ya­ta­kan sa maong ba­la­od ang mga ba­ta­kang si­bil ug pu­li­ti­ka­nong ka­tu­ngod.

Nag­ka­pu­li­ki ka­ron si Du­ter­te sa iyang is­ke­ma sa pag­tu­kod sa usa ka pa­sis­tang dik­ta­dur­ya sam­tang ang na­ka­si­na­ti sa pan­dem­yang Covid-19 ang ti­bu­ok ka­taw­han. Ang pal­ya­dong mi­li­ta­ris­tang tu­bag sa iyang gub­yer­no sa hul­ga sa pang­pub­li­kong pang­la­was nag­re­sul­ta sa pa­da­yon ug nag­ka­pas­pas pang pag­ku­ya­nap sa bay­rus sa ti­bu­ok na­sud. Hu­man ang la­ngan nga pag­re­sol­ba, pak­yas nga pag­pa­ngan­dam ug pag­pa­lig-on sa sis­te­mang pang­la­was, gi­pa­ham­tang ni Du­ter­te ang mi­li­ta­ris­tang lockdown pa­ra kontro­lon ang ti­bu­ok po­pu­la­syon isip nag-u­nang so­lu­syon sa pan­dem­ya ug isip pag­pa­ngan­dam sa mga pag­pa­hu­got ila­lum sa bag-ong pa­sis­tang ka­him­tang.

Gi­sa­yang ni­ya ang sak­ri­pi­syo ug pag-an­tus sa ka­taw­han tu­ngod kay wa­la man usab si­yay gi­hi­mong la­kang aron ipa­da­yon ang mass tes­ting ug ma­luk­pa­nong con­tact-tracing, pa­kus­gon ang mga la­bo­ra­tor­yo ug lib­reng pag­tam­bal sa mga nag­ka­sa­kit og Covid-19. Gi­ku­ra­kot na hi­nu­on ni­ya ang bi­nil­yong pi­so sa maa­no­mal­yang pag­pa­lit sa mga ga­mit, gi­pa­gut­man ang ka­taw­han, ug gi­gu­ba ang ilang mga pa­ngi­na­bu­hi­an. Tin-aw kaa­yo ka­ron ka­ron sa ka­taw­han, si Du­ter­te ang nu­me­ro unong hul­ga sa ilang pang­la­was ug ka­lu­wa­san ta­li­wa­la sa pan­dem­ya.

Atu­ba­ngan sa ma­luk­pa­nong pag-an­tus ug pag­pig-ot, nang­la­paw ang ka­su­ko sa ti­bu­ok ka­taw­han kang Du­ter­te. Gra­be ang ilang pag­ti­ngu­hang puu­hon ang ha­li­maw ug ta­pu­son ang iyang hi­wi nga pag­ha­ri. De­ter­mi­na­do si­lang ta­pu­son ang pag­ha­ri ni Du­ter­te sa la­bing da­ling pa­na­hon ug pa­pa­nu­ba­gon si­ya sa ta­nan ni­yang kri­men ba­tok sa ka­taw­han.

Hu­ma­na ang pa­na­hon sa pag-ag­wan­ta ug pag­hi­lum­hi­lum. Gi­pa­tig­ba­ba­wan na sa ka­taw­han ang ka­had­lok ug gi­ti­gum ang ilang de­ter­mi­na­syon aron hi­niu­sang mo­li­hok ug mo­su­kol. Na­hi­mong mas mai­su­gon si­la sa pag­pa­ma­ha­yag ug pag­du­so sa ilang pa­na­wa­gang pa­lag­pu­ton si Du­ter­te. La­pad nga ha­nay ka­ron sa lain-la­ing mga de­mok­ra­ti­kong pwer­sa ang nag­ka­pit-bi­sig ba­tok sa iyang ti­ran­ya. Sam­tang la­baw nga nag­ka­da­ku ang gi­na­ti­gum nga ga­hum ug ba­han­di sa ha­li­maw, la­baw si­yang na­hi­mu­lag sa ka­taw­han. Ba­ngis man ug gam­ha­nan, wa­lay ika­su­kol ang ha­li­maw sa ku­sog sa nag­ka­hiu­sang ka­taw­han.

Gi­na­aw­hag sa Par­ti­do ang ta­nang de­mok­ra­ti­kong hut-ong, sek­tor ug gru­po nga mo­ba­rog, mag-or­ga­ni­sa ug hug­pu­ngon ang la­pad nga pa­nag­hiu­sa aron sub­sub nga ipa­kig­bi­sog ang ilang mga ka­tu­ngod, ba­tu­kan ang te­ro­ris­mo sa es­ta­do, ko­rap­syo­n, pag­pa­an­tus ug pag­lu­ib sa re­hi­meng Du­ter­te sa ka­taw­han. Ki­na­hang­lan si­lang mag­lun­sad og di­nag­kung martsa ug ra­li sa ka­da­la­nan ug ipa­tu­man ang lain-la­ing por­ma sa pag­su­kol aron hug­pu­ngon ang ku­sog sa ka­taw­han ug ang ga­hum nga usa­bon ang da­gan sa ka­say­sa­yan.

Atu­ba­ngan sa nag­kag­ra­beng te­ro­ris­mo sa reak­syu­nar­yong es­ta­do, ki­na­hang­lang sub­sub nga pa­na­lip­dan sa Ba­gong Huk­bong Ba­yan (BHB) ang ka­taw­han ba­tok sa te­ro­ris­tang ata­ke sa ilang mga ka­tu­ngod. Sam­tang pa­da­yon nga gi­na­ha­ta­gag-pra­yo­ri­dad sa BHB ang pag­pang­ha­tag og pang­la­was ug pang-e­ko­no­mi­yang ser­bi­syo sa ka­taw­han atu­ba­ngan sa pan­dem­yang Covid-19, ki­na­hang­lang tu­ba­gon sa mga yu­nit nii­ni ang pag­ti­ngu­ha sa ka­taw­han alang sa hus­ti­sya ug si­lu­tan ang mga pa­sis­tang te­ro­ris­ta ug pa­ba­ya­ron si­la sa ilang mga kri­men ba­tok sa ka­taw­han.

Ang wa­lay ka­tug­bang nga pag-an­tus sa ka­taw­han ila­lum sa re­hi­meng Du­ter­te sa­la­min sa mi­lung­tad nga kri­sis sa du­not nga sis­te­ma sa Pi­li­pi­nas. Gi­na­du­so nii­ni ang pa­ngi­na­hang­lang ias­dang ang na­sud­non-de­mok­ra­ti­kong re­bo­lu­syon aron ta­pu­son ang nag­na­na nga sis­te­mang se­mi­ko­lon­yal ug se­mip­yu­dal, kab-u­ton ang na­sud­nong ka­ling­ka­wa­san ug de­mok­ra­sya sa ka­taw­han, ug tu­ku­ron ang ga­was­non, prog­re­si­bo ug lam­bo nga kaug­ma­on.





Anti-Terror Act of 2020





Pipila ka tataw nga anti-demokratikoug anti-katawhang kinaiya ug probisyon sa:

Lapad ug dili klaro nga kahulugan sa terorismo. Matud sa balaod, terorismo ang "hadlukon ang publiko," "mamugna og kahadlok", "hulhugan ang gubyerno o impluwensyahan kini gamit ang kahadlok" o "seryosong pagtay-og o pagguba sa batakang istruktura sa katilingban, ekonomiya ug katilingban" ug uban pa.

Ang mapamatud-ang sal-an sa terorismo pagahukman og tibuok-kinabuhi nga pagkabilanggo nga walay benepisyo sa parole .







Seksyon 25

paghatag og awtoridad ang pagatukurong Anti-Terrorism Council nga magdeklara kung unsa ug kinsang mga indibidwal, organisasyon o asosasyon, lokal o langyaw, ang "terorista" ug ang pag- freeze sa ilang mga kabtangan, nga walay pagtugot o prosesong hudisyal.







Seksyon 29

pag-aresto sa mga indibidwal nga ginasuspetsahan pa lamang nga mohimo og mga "krimen sa terorismo," nga walay mandamyento. Ginadeklara usab sa maong probisyon ang pagpalugway sa detensyon nga walay mando sa usa ka huwes, ug walay kasong gipasaka sa korte, gikan sa kanhing maksimum nga 36 oras nga gitakda sa Batakang Balaod molungtad og 14 hangtud 24 ka adlaw nga pagbimbin sa usa ka suspetsado.




Lakip sa "terorismo" ang unsamang gim­ buhaton, nahimo na o bisan ginaplano pa lang:

Unsamang gimbuhaton nga "adunay laraw nga mopatay o mangdaut sa kinsaman," "moguba sa pasilidad pangpubliko o ari-ariang pribado" o "mangguba sa kritikal nga imprastruktura." (tibuok-kinabuhi)

"Pagpanghulga nga moghimo og terorismo" (12 ka tuig)


"Pagplano, pagbansay, pagpangandam o paghatag-dalan sa terorismo" lakip ang pagpangandam og dokumento."

"Pakigkunsabo nga maghimo og terorismo" (tibuok-kinabuhi)

"Pagsugyot nga maghimo og terorismo" (12 taon)

"Pagpanghulhog nga maghimo og terorismo" sa porma sa pag-istorya, pagsulat o pagdrowing (12 taon)







IATF, pal­pak sa pag­sum­po sa Covid-19









La­yo pa ang Pi­li­pi­nas sa pag­sum­po sa pan­dem­yang Covid-19 hu­man ang ha­los upat ka bu­lan ila­lum sa Ba­ya­ni­han To Heal as One o Ba­ya­ni­han Act. Ga­sa­ka pa gi­ha­pon ang ihap sa mga nag­po­si­ti­bo sa bay­rus. Niad­tong Hul­yo 6, ka­pin 46,000 na ang adu­nay sa­kit nga Covid-19 sa na­sud. Wa­la pa na­la­kip din­hi ang gi­na­sul­ting 8,000 ka ka­so nga nag­po­si­ti­bo apan nag­hu­lat sa kum­pir­ma­syon gi­kan sa De­partment of Health.

Pal­pak si Du­ter­te ug iyang mga he­ne­ral sa Inter-Agency Task Force for Emer­ging Infectious Di­sea­ses (IATF-EID) nga pug­ngan ang pag­kaylap sa bay­rus. Bu­ngi-bu­ngi, dagha'g sayop, at­ra­sa­do, ug sa in­gon, wa­lay pu­los sa pag­ma­pa sa pan­dem­ya ang gi­na­pa­kay­lap nii­ning mga da­tos. Li­mi­ta­do pa gi­ha­pon ang gi­na­hi­mo ni­ning tes­ting (14,000/ ad­law, wa­la pa sa ka­tu­nga sa gi­sa­ad nga 30,000/ad­law sa ka­ta­pu­san sa Ma­yo.) La­ngan pa gi­ha­pon ang gi­na­pa­hi­ga­yon nii­ning con­tact tra­cing. Du­gang pu­lis ug mga sundalo ang tu­bag ni Du­ter­te sa pag­sa­ka sa ihap sa mga na­tak­dan sa Ce­bu, im­bes nga du­gang pon­do ug ma­mu­mu­ong me­di­kal.

Gra­be pa, gi­pa­ku­ya­nap sa IATF ang bay­rus sa mga pru­bin­sya di­hang ora-o­ra­da nii­ning gi­pau­li ang mga naistran­ded sa Met­ro Ma­ni­la nga wa­lay hus­to o gra­be ka du­gay nga pag­ga­wa­s sa re­sul­ta sa pag-ek­sa­men aron ma­si­gu­ro nga di­li ni­la da­la ang bay­rus. Wa­la usay gi­hi­mo ang IATF aron ian­dam ang mga os­pi­tal ug pa­si­li­dad pang­kwa­ran­ti­na nga mo­sa­lo ka­ni­la sa mga pru­bin­sya. Niad­tong Hul­yo, mi­tu­maw ang wa­lo ka bag-ong "hotspot" sa bay­rus nga da­la sa mga miu­li gi­kan sa Met­ro Ma­ni­la ug Ce­bu.

Hang­tud ka­ron, ku­lang pa gi­ha­pon kaa­yo ang ayu­da sa mga na­wad-an og tra­ba­ho sa lockdown. Sa ha­los ₱3 tril­yong gia­ko ug giu­tang ni Du­ter­te ga­mit ang Ba­ya­ni­han, 31.5 mil­yong pa­mil­ya pa lang ang na­ha­ta­gan sa unang ser­ye sa ayu­da niad­tong Hun­yo 29.

Anaa sa ₱186 bil­yon pa la­mang sa ₱272 bil­yon ang na­ha­tag sa mga lo­kal nga gub­yer­no. Sam­tang wa­la pa sa ka­tu­nga o ₱14 bil­yon sa ₱30 bil­yong pon­do ang gi­ga­mit nii­ni sa bad­yet pang­la­was. Anaa sa 3.1 mil­yong ma­mu­muo la­mang ang na­ha­ta­gan sa ayu­da, bi­san og ka­pin pi­to ka mil­yon ang na­wad-an sa tra­ba­ho, tem­po­rar­yo ug per­ma­nen­te, tu­ngod sa lockdown. Sa sar­bey niad­tong Ma­yo, moa­bot sa 5.4% sa mga ma­mu­muo o 4.1 mil­yon ang naistran­ded sa lain-la­ing ba­hin sa na­sud. Pi­na­ka­dag­han din­hi ang sa Met­ro Ma­ni­la (490,000). Dag­han ka­ni­la ang nag-an­tus tu­ngod sa pau­sab-u­sab ug ar­bit­rar­yong mga pa­li­si­ya sa IATF sa pagbya­he. Gi­na­ag­wan­ta ni­la ang ka­him­tang nga wa­la si­lay kwar­ta, wa­lay na­da­wat nga ayu­da, wa­lay ma­puy-an, wa­lay ma­ka­on ug wa­lay po­si­bi­li­dad sa mat­ra­ba­ho­an o ma­pa­ngi­na­bu­hi­an.

Na­ka­pai­la­lum pa gi­ha­pon sa lain-la­ing ang-ang sa lockdown ang na­sud. Ang Pi­li­pi­nas ang adu­nay pi­na­ka­du­gay ug pi­na­ka­ba­ngis nga lockdown sa ti­bu­ok ka­li­bu­tan. Pa­da­yon ang restrik­syon sa ka­taw­han apan luag usab pa­bor sa ilang ne­go­syo, ahen­sya ug sek­tor.

Li­mi­ta­do pa gi­ha­pon sa mga ma­mu­muo ang "e­sen­syal nga mga ne­go­syo ug ser­bi­syo" ang gi­na­tu­gu­tang mo­ga­was sa ta­nang ti­po sa "kwa­ran­ti­na." Gi­si­gu­ro nii­ni ang pa­da­yon nga ope­ra­syon sa lang­yawng mga ne­go­syo sa BPO, pa­su­ga­lan, konstruk­syo­n, ma­nu­pak­tu­ra ug dag­kung mall.

Li­mi­ta­do pa gi­ha­pon ang pang­pub­li­kong transpor­ta­syon bi­san dag­han na ang gi­pa­ba­lik sa tra­ba­ho. Nii­ning Hul­yo, wa­lo lang sa ma­tag 100 ka tra­di­syu­nal nga dyip sa Met­ro Ma­ni­la ang gi­tu­gu­tang mo­pa­sa­da bi­san og mas lu­was ang maong mga dyip kum­pa­ra sa mga bus, van ug "mo­der­nong" dyip nga na­ka­ku­lob ug sa in­gon mas da­ku ang po­si­bi­li­dad sa pag­ku­ya­nap sa bay­rus sa mga pa­sa­he­ro.

Arbit­rar­yong gi­nap­re­so pa gi­ha­pon sa ilang mga ba­lay ang mga ka­ba­tan-o­nang 21-an­yos pau­bos. Ma­yor­ya si­la sa 30 ka mil­yong gi­hi­ka­wan sa ka­tu­ngod sa edu­ka­syon ug tra­ba­ho nga bu­nga sa pau­sab-u­sab ug kontra-ka­bus nga pla­no sa edu­ka­syon ug pag-ab­li sa mga eskwe­la­han.

Su­kad Mar­so 7 hang­tud Ma­yo 31, mi­ka­bat na sa 188,348 ang gi­da­kop sa mga pu­lis tu­ngod sa mga "pag­la­pas sa kwa­ran­ti­na." Ka­pin 57,700 ang gi­ka­su­han ug 23,377 ang gi­pa­ba­yad og mul­ta.

Gik­westyon usab sa pi­pi­la ka mga abu­ga­do ang li­ga­li­dad sa lockdown, ila­bi­na sa mga restrik­syon nii­ni sa ne­go­syo, bya­he ug li­hok sa ka­taw­han. Ma­tud ni­la, suk­wa­hi sa gi­na­tak­da sa konsti­tu­syong 1987 ang pag­pa­ham­tang sa maong pag­ba­wal. Sa­yop ang maong pa­nag­hap nga na­hi­su­kip ki­ni sa Ba­ya­ni­han tu­ngod kay wa­lay in­gon nii­ning par­ti­ku­lar nga mga pro­bi­syon sa ba­la­od. La­baw nga na­wad-an og li­gal nga ba­se­han ang mga restrik­syon sa bya­he, pa­nag­ta­pok ug curfew hu­man ma­wad-an og ka­tu­ma­nan ang Ba­ya­ni­han Act niad­tong Hun­yo 24.





"Aktibista, dili terorista"




Nag­ta­pok ang 1,500 ak­ti­bis­ta sa Univer­sity of the Phi­lip­pi­nes sa Di­li­man, Quezon City niad­tong Hul­yo 4, usa ka ad­law hu­man gi­pir­ma­han ni Rod­ri­go Du­ter­te ang Re­pub­lic Act 11479 o ang "ba­la­od kontra-te­ro­ris­mo." Gi­pa­ngu­na­han sa Move­ment Aga­inst Tyranny ug Ba­gong Alyan­sang Ma­ka­ba­yan ang pro­tes­ta, kau­ban ang lain-la­ing or­ga­ni­sa­syong na­sud­non-de­mok­ra­ti­ko.

Na­kig­hiu­sa sa mga ra­li­yis­ta ang uban pang mga gru­pong mi­su­pak sa ba­la­od, la­kip ang mga li­der sa tra­di­syu­nal nga opo­si­syo­n. Nag­pa­hi­ga­yon usab sa mga pro­tes­ta sa Baco­lod City, Cavi­te, La­gu­na, Ca­ga­yan, mga Pi­li­pi­no sa Hong Kong, ug bi­san atu­ba­ngan sa Phi­lip­pi­ne Embassy sa Was­hing­ton DC, US.

Gi­pir­ma­han ni Du­ter­te ang sug­yot ba­la­od­non lu­yo sa ma­luk­pa­nong pag­ba­bag sa ka­taw­han.

Lam­bi­git nii­ni, nag­su­mi­te na og upat ka pe­ti­syon sa Kor­te Sup­re­ma ang mga prog­re­si­bong mag­ba­ba­la­od, abu­ga­do ug aka­de­mi­ko aron iba­su­ra ang maong ba­la­od. Na­ka­tak­dang ma­pa­tu­man ang maong ba­la­ad sa Hul­yo 19.

Nagpro­tes­ta usab ang mga ta­wong-mid­ya niad­tong Hul­yo 3 sa Quezon City isip su­por­ta sa pa­na­wa­gang iba­lik sa ere ang ABS-CBN. Mi­di­ret­so sa upi­si­na sa Com­mis­si­on on Hu­man Rights (CHR) ang mga ra­li­yis­ta. Na­ka­tak­dang mag­pa­gu­la og de­si­syon ang Kong­re­so ka­la­bot sa pag­pa­lug­way sa prang­ki­sa sa kum­pan­ya sa Hul­yo 7.

Ayha nii­ni, nagpro­tes­ta usab ang Ki­lu­sang Ma­yo Uno sa CHR sa oka­syon sa ika-u­pat ka tuig ni Du­ter­te niad­tong Hun­yo 30. Mi­hig­da si­la sa atu­ba­ngan sa upi­si­na isip sim­bo­lo sa pag­ka­ma­tay sa ba­ta­kang mga ka­tu­ngod ug pa­ngi­na­bu­hi­an ila­lum sa re­hi­men. Gi­bat­bat usab sa Ki­lu­sang Mag­bu­bu­kid ng Pi­li­pi­nas ang De­partment of Agricul­tu­re sa Quezon City aron ipa­da­yag ang ka­su­ko sa kai­nu­ti­lan sa ahen­sya sa pag­ta­bang sa mga mag-uu­ma. Gi­ba­ti­kos usab ni­la ang ko­rap­syon sa ahen­sya, sa por­ma sa sob­ra-sob­rang pagpre­syo sa abo­no nga gi­pang­ha­tag isip ayu­da pa­na­hon sa pan­dem­ya.





Bag-ong gi­bal­hin nga mga ba­tal­yon, gia­ta­ke




Na­pa­tig­ba­ba­wan sa Ba­gong Huk­bong Ba­yan (BHB)-Eas­tern Sa­mar (Ser­gio Lo­bi­na Com­mand) ang ata­ke sa bag-ong gi­bal­hin nga 78th IB sa Ba­ra­ngay Ba­li­nga­sag, Oras niad­tong Hun­yo 26. Na­sak­mit sa mga Pu­lang mang­gu­gu­bat gi­kan sa mga sun­da­lo nii­ni ang du­ha ka rip­leng R4 sa engkwentro. Gi­na­kum­pir­ma pa ang ta­ho nga di­li mou­bos sa 10 ka sun­da­lo ang na­pa­tay sa pa­nag­sang­ka. Nag­gi­kan sa Ley­te ang maong ba­tal­yon.

Giis­nayp usab sa BHB-Wes­tern Sa­mar (Arnulfo Ortiz Com­mand) ang 19th IB sa Sit­yo Ga­lu­tan, Hag­bay, San Jo­se de Buan niad­tong Hul­yo 1. Bag-ong gi­bal­hin usab ang 19th IB gi­kan sa North Co­ta­ba­to. Gi­ta­wag og “ma­sa­ker ba­tal­yon” ang maong yu­nit niad­tong pa­na­hon sa re­hi­meng Arro­yo tu­ngod sa gig­ra­be­hon sa mga pag­la­pas nii­ni sa ka­tu­ngod-ta­wo. Una na ki­ning nag­sab­wag og te­ror sa Ley­te. La­kip sa mga kri­men nii­ni ang ma­sa­ker sa wa­lo ka mag-uu­ma sa Pa­lo ug ma­sa­ker sa Ka­na­nga kung asa gi­pa­tay ang si­yen­tis­tang si Prof. Leo­nard Co.

Gi­pa­but­han usab sa BHB-Albay ang mga tro­pa sa pu­lis nga nag-o­pe­ra­syon sa Ba­ra­ngay San Isid­ro, Jovel­lar niad­tong Hun­yo 23 sa kaad­la­won. Tu­bag ki­ni sa BHB sa nag­ka­ig­ting nga ata­keng ala-SEMPO sa Joint Task Force Bico­lan­dia. Usa ka pu­lis ang na­pa­tay sam­tang tu­lo ang sa­ma­ron. Niad­tong Hul­yo 2, gi­pa­but­han sa BHB-Sor­so­gon ang kam­po sa 31st IB sa Sit­yo Ca­bu­ga­an, Ba­ra­ngay San Isid­ro, Bu­lan, Sor­so­gon.

Sa Neg­ros Occi­den­tal, pa­tay sa pag­pa­ngam­bus sa BHB ang usa ka ele­men­to sa 62nd IB sa Sit­yo Com­po­und, Ba­ra­ngay Luz, Gui­hul­ngan City niad­tong Hul­yo 2, ala-5 sa ha­pon. Na­kum­pis­ka gi­kan ka­ni­ya ang usa ka ka­lib­re .45 nga pis­to­la. Nag-o­pe­ra­syon si­la sa mga bar­yo sa Central Neg­ros nga gi­du­da­hang na­ga­su­por­ta sa BHB sa ta­ku­ban sa Com­mu­nity Sup­port Prog­ram (CSP).

Sa Antique, gi­pa­bu­si­ka­ran sa BHB-Antique ang tro­pa sa 61st IB nga sa­kay sa du­ha ka sak­ya­nang pang­mi­li­tar sa Ba­ra­ngay Igba­gacay, Ham­tic niad­tong ha­tu­ngang ga­bii sa Hul­yo 2. Upat ang na­pa­tay ug du­ha ang na­sam­dan sa mga sun­da­lo.





31 ra­li­yis­ta, gia­res­to




Trentay uno ka ra­li­yis­ta ang gi­res­to sa du­ha ka mag­ka­bu­lag nga in­si­den­te nii­ning na­nga­ging mga se­ma­na. Gi­lun­sad ang mga pro­tes­ta aron ba­ba­gan ang ba­la­od sa te­ro­ris­mo ni Du­ter­te.

Ba­ngis nga gia­res­to sa mga pu­lis ang 20 ka LGBT (lesbya­na, bak­la, bi­sekswal ug transgen­der) ug ilang mga tig­su­por­ta nga nagpro­tes­ta sa tii­lan sa Men­dio­la sa May­ni­la niad­tong Hun­yo 26 isip pag­dum­dum sa Pri­de Month. Gi­pa­ngu­na­han sa or­ga­ni­sa­syong Ba­hag­ha­ri ang pagpro­tes­ta sa mga LGBT ba­tok sa ti­ran­ya sa re­hi­meng Du­ter­te. Arbit­rar­yong gi­di­ti­ne ang mga bik­ti­ma su­lod sa upat ka ad­law.

Niad­tong Hul­yo 4, gi­da­kop usab ang 11 ka ak­ti­bis­ta sa Ca­bu­yao, La­gu­na nga nagpro­tes­ta usa ka ad­law hu­man gi­pir­ma­han ni Rod­ri­go Du­ter­te ang Anti-Ter­ror Law. Hu­ma­na ang ilang pro­tes­ta di­hang gi­ha­rang ug gia­res­to si­la sa giu­sang pwer­sa sa 2nd ID nga na­ka-full battle gear ug mga pu­lis sa Ca­bu­yao. Gi­da­la si­la sa pre­sin­to ug tulo ka adlaw nga gipriso.





50 ka mi­li­sya, na­ka­hu­man sa pag­ban­say-mi­li­tar sa Sa­mar









Na­ka­hu­man sa Ba­ta­kang Kur­so sa Pu­li­ti­ko-Mi­li­tar ang 50 ka myembro sa mi­li­syang ba­yan sa usa ka na­ta­rang ge­ril­ya sa Sa­mar niad­tong Abril. Ma­yor­ya si­la sa 82 ka trey­ni nga mi­ku­ha sa kur­so. Ang 32 mga re­gu­lar nga Pu­lang mang­gu­gu­bat.

Gi­kan sa li­ma ka bar­yo ang maong mga myembro sa mi­li­syang ba­yan nga nag­ban­say su­lod sa pi­to ka ad­law. Unom ka instruk­tor ang nag­ha­tag sa kur­so. Sa pag­ti­na­ba­ngay sa mga instruk­tor ug es­tud­yan­te ug sa ta­bang sa duol nga tsap­ter sa Ka­ba­ta­ang Ma­ka­ba­yan, lu­was nga na­lun­sad ang pag­ban­say-mi­li­tar.

Sa gi­pa­hi­ga­yong pag-a­ses sa pag­ban­say, dag­hang trey­ni ang na­ki­ta­an og po­ten­syal nga ma­hi­mong kad­re-mi­li­tar. Na­ki­ta ang de­ter­mi­na­syon sa ka­taw­han nga ias­dang ang gu­bat sa ka­taw­han sa gi­dak-on sa ihap sa mga mi­li­syang mi­sal­mot sa pag­ban­say. Ingon man, adu­nay na­ki­tang pi­pi­la ka ka­hu­ya­ngan sa mga trey­ni sa pag­pa­tu­man sa mga drill ug pi­pi­la ka pag­lu­gak sa mga pa­li­si­ya.

Hu­got ang pag­ti­na­ba­ngay sa mga instruk­tor. Sa­ma sa un­sa­mang pag­tu­on, na­pa­tig­ba­ba­wan ni­la ang mga ka­hu­ya­ngan pi­naa­gi sa pag-a­ses ma­tag ad­law sam­tang gi­na­an­dam ang mga tun-a­nan. La­kip sa pa­ning­ka­mot ni­la nga gi­na­mas­ter ang pa­nag­hiu­sa sa pag­hatg og mga ku­mand pa­na­hon sa eher­si­syo ug mga pag­ban­say.

Ka­ba­hin ang pag­ban­say sa pa­ning­ka­mot sa ku­mand sa ope­ra­syon sa Ba­gong Huk­bong Ba­yan sa re­hi­yon nga ipa­ta­as ang ka­ta­kus sa mga Pu­lang mang­gu­gu­bat sa gye­ra, pa­re­ho ang mga pul­tay­mer ug par­tay­mer. Pag­pa­ngan­dam ki­ni sa pag­lun­sad sa mas sub­sub nga tak­ti­kal nga open­si­ba isip tu­bag sa nag­kag­ra­beng kontra-re­bo­lu­syo­nar­yong gye­ra sa re­hi­meng Du­ter­te.





Nag­ka­ti­na­ba­ngay ang ma­sa sa pag-a­tu­bang sa ka­li­sud ug pan­dem­ya




Da­ku ang epek­to sa mga mag-uu­ma sa ar­bit­rar­yong pag­pa­hu­got sa pag­li­hok nga gi­man­do ni Du­ter­te sa nga­lan sa pag­sum­po sa Covid-19. La­kip sa mga apek­ta­do ang mga mag-uu­ma sa Bicol nga wa­la pa na­ka­ba­wi gi­kan sa ka­da­ut nga gi­bu­nga sa bag­yong Ti­soy niad­tong nia­ging tuig. Aron ma­ka­su­ga­kod, gi­na­lun­sad sa mga re­bo­lu­syo­nar­yong or­ga­ni­sa­syon sa mag-uu­ma din­hi ang lain-la­ing ini­sya­ti­ba sa tag­sa-tag­sa ni­la ka mga ba­ra­ngay.

Ka­tim­ba­ya­yong ang mga yu­nit sa Ba­gong Huk­bong Ba­yan, gi­pa­ku­sog sa mga mag-uu­ma sa Ba­ra­ngay Ka­wa­yan ang mga "gru­tul" o gru­pong tu­lu­ngan sa pro­duk­syo­n. Tu­ngod sa restrik­syo­n, wa­la da­yon ni­la na­ba­lig­ya ang ilang pro­duk­to ug kung ma­ka­lu­sot man, hi­la­bi­han kau­bos pa sa pre­syo. Mi­ka­bat la­mang sa P600 ang uga nga hu­may ug ang bu­gas anaa sa ₱1,500 ma­tag sa­ko. Aron ma­ka­su­ga­kod sa hi­na­na­li nga mga pa­ngi­na­hang­lan, nag­ta­num og mga uta­non ang mga gru­po nga pas­pas ni­lang ma­pa­tu­bo ug ma­pa­hi­mus­lan. Ang sob­rang ani sa mga gru­tul gi­ha­tag sa ilang mga si­li­ngan.

Sa Ba­ra­ngay Nar­ra, nag-or­ga­ni­sa ang sa­ngay sa Par­ti­do sa lo­ka­li­dad (SPL) sa ope­ra­syong re­lief kung asa 700 ka pa­mil­ya ang na­ha­ta­gan og tig-5 ka ki­long bu­gas. Nag­lun­sad usab og fee­ding prog­ram ang mga or­ga­ni­sa­syon sa mag-uu­ma. Ka­dau­ngan nii­ni, nang­ha­tag ang sa­ngay sa mga pol­ye­tong adu­nay im­por­ma­syon ma­hi­tu­ngod sa Covid-19.

Sa Ba­ra­ngay La­wa­an, gi­paa­gi sa kul­tu­ran­hong porma ang kam­pan­yang im­por­ma­syon ba­tok sa Covid-19. Nag­mug­na ang mga mag-uu­ma og mga dra­ma, kan­ta, rap, sa­yaw ug jing­le ma­hi­tu­ngod sa ilang ka­him­tang ila­lum sa pan­dem­ya. Gi­ga­mit ni­la ki­ni sa mga trey­ning me­di­kal, kli­ni­kang ba­yan ug mga pa­nag­ti­gum sa ko­mu­ni­dad.

Sa ta­nang mga er­ya, gi­pa­ta­as sa Pu­lang huk­bo ang ka­pa­si­dad ug ka­hi­ba­lo sa mga re­si­den­te ka­la­bot sa al­ter­na­ti­bong me­di­si­na sa­ma sa aku­pang­tu­ra ug mga her­bal aron ipa­bi­lin ang ka­him­sog, ma­ka­li­kay sa Covid-19 ug uban pang ba­la­ti­an.

Na­pa­tu­man ang maong mga ak­ti­bi­dad lu­yo sa ma­li­hu­kong ope­ra­syong kom­bat sa mga sun­da­lo sa AFP sa ilang ba­ra­ngay. De­ter­mi­na­do ug ti­bu­ok ang su­por­ta sa mga mag-uu­ma sa ilang huk­bo bu­sa maa­yo si­la nga nag­da­gu, nag­pa­ta­wag og pu­long ug nag­pa­sa og im­por­ma­syon sa BHB.





8 ka mag-uu­ma, gi­pa­tay su­lod sa 8 ka ad­law









Wa­lo ka mag-uu­ma ang mag­ka­su­nod nga gi­pa­tay sa mga ar­ma­dong ele­men­to sa re­hi­men su­lod la­mang sa wa­lo ka ad­law. Ang ta­nang mga bik­ti­ma ma­li­syo­so nga gia­ku­sa­hang mga myembro o adu­nay ka­lam­bi­gi­tan sa Ba­gong Huk­bong Ba­yan (BHB).

Gi­pa­tay si Jo­se Jerry Ca­ta­lo­go, upi­syal sa Na­tio­nal Fe­de­ra­ti­on of Su­gar Wor­kers sa mga ahen­te sa es­ta­do ban­dang alas-5 sa bun­tag niad­tong Hun­yo 23. Nagtigway sa ka­baw ang bik­ti­ma di­hang gi­pu­sil si­ya ga­was sa iyang ba­lay sa Ba­ra­ngay Pai­tan, Esca­lan­te City, Neg­ros Occi­den­tal. Ayha ang pag­pa­tay, na­ta­ho na nga gi­pai­la­um sa gisarbeylans si Ca­ta­lo­go.

Sa Northern Sa­mar, giistra­ping sa 20th IB ang ba­lay sa mag-uu­mang si Zaldy Me­ra­ya sa Pa­la­pag, Northern Sa­mar niad­tong Hun­yo 20. Na­ma­tay sa in­si­den­te si Me­ra­ya ug ang iyang kau­bang si Be­be To­bi­no. Sa­ma­ron usab ang iyang anak nga si Jo­li­na Ca­lot nga myembro sa Lea­gue of Fi­li­pi­no Stu­dents, iyang asa­wa ug usa pa ni­yang anak.

Sa Albay, gi­pa­tay sa gi­du­da­hang mga pu­lis ang mga ak­ti­bis­tang si­la Elder Moi­na ug Jo­se Arthur Cle­men­te sa Ba­ra­ngay San Isid­ro, Jovel­lar niad­tong Hun­yo 24. Kan­hi na nga na­ka­da­wat og hul­ga sa ki­na­bu­hi ang du­ha.

Sa Mas­ba­te, gi­pu­sil sa mga pu­lis si­lang Ro­gen Orca­les La­ngui­do, Danny Boy Ti­bay Pe­pi­to, Sr., ug me­nor-de-e­dad nga anak sa Ba­ra­ngay Ma­ha­ya­hay, Placer niad­tong Hun­yo 17. Gi­ran­sak sa mga pu­lis ang ba­lay sa mga bik­ti­ma ug gikawat ang usa ka sel­pon.

Pagpanga­res­to. Gia­res­to sa mga pu­lis ang pi­to ka Lu­mad sa Ba­ra­ngay Blanco, Ba­li­nga­sag, Mi­sa­mis Ori­en­tal niad­tong Hun­yo 26. Mga myembro si­la sa Ka­lum­bay Lu­mad Orga­niza­ti­on nga na­ga­ba­bag sa ma­gun-u­bong ope­ra­syon sa mi­na, pag­pang­tro­so ug eko­tu­ris­mo sa Mt. Ba­la­tu­kan.

Sa Neg­ros Ori­en­tal, upat ka re­si­den­te ang gi­da­kop sa 62nd IB sa Ba­ra­ngay Luz, Gui­hul­ngan City niad­tong Hul­yo 4. Gi­ku­la­ta ang mga bik­ti­ma ug gia­ku­sa­hang na­lam­bi­git sa open­si­ba sa BHB niad­tong Hul­yo 2.

Pag­pa­mu­gos. Pu­gos nga gi­pa­gi­ya sa 4th MBLT ug 18th SFC ang du­ha ka me­nor-de-e­dad nga Palaw’an sa 3 ka se­ma­nang ope­ra­syong mi­li­tar ni­la sa Pa­la­wan niad­tong na­nga­ging bu­lan. Gi­lang­ku­ban sa ope­ra­syon ang unom ka ba­ra­ngay sa mga lung­sod sa ng Broo­ke's Point, Rizal ug Ba­ta­raza. Gi­kontrol sa mga sun­da­lo ang li­hok sa mga mag-uu­ma ug gi­pug­ngan si­la nga moad­to sa uma.

Sa Ba­ra­ngay Ari­bu­ngos, Broo­ke’s Point, gi­ran­sak sa mga sun­da­lo ang mga ka­ba­la­yan ug gi­da­ut ang pa­na­num sa mga re­si­den­te. Na­pu­gos nga mo­bak­wit ang 10 ka pa­mil­yang Pa­law’an tu­ngod sa operasyon.





9 ka upisyal sa UN, mi­kontra sa ter­ror bill




Siyam ka espesyal nga ko­mi­te ug upisyal sa Uni­ted Na­ti­ons ang mi­su­lat kang Rod­ri­go Du­ter­te niad­tong Hun­yo 29 aron ipa­da­yag ang ilang eksper­tong opin­yon ug pag­su­pak sa Anti-Ter­ror Bill (Anti-Ter­ror Law na ka­ron). Ma­tud ni­la, gi­na­la­pas sa maong ba­la­od ang mga in­ter­na­syu­nal nga lag­da sa mga ka­tun­ngod si­bil ug pu­li­ti­kal, in­gon­man ang Uni­ber­sal nga Dek­la­ra­syon sa mga Ka­ra­pa­tang-tao.

Par­ti­ku­lar nga gi­his­gu­tan sa mga es­pe­syal nga upisyal ang mga pro­bi­syon sa ba­la­od nga na­ga­la­pas sa uni­ber­sal nga ka­tu­ngod ba­tok sa ar­bit­rar­yong pag­pa­nga­res­to ug de­ten­syo­n, ka­ga­wa­san sa pag­pa­ma­ha­yag ug mag­pa­da­yag ug ka­tu­ngod alang sa ma­li­na­wong pa­nag­ta­pok. Ma­tud ni­la, hi­la­bi­han ka la­pad ug dili tin-aw ang de­pi­ni­syon sa te­ro­ris­mo nii­ni. Suk­wa­hi ki­ni sa gi­na­sul­ti sa mga upi­syal sa re­hi­men nga “na­hiu­yon” ang de­pi­ni­syon sa ba­la­od sa in­ter­na­syu­nal nga suk­da­nan.

Gi­ba­ti­kos usab sa mga upi­syal sa UN ang mga pro­bi­syong na­ga­ha­tag sa sa­ngay sa ehe­ku­ti­bo sa mga aw­to­ri­dad nga an­ga­yan lang sa mga kor­te, ka­wad-on sa hus­tong pro­se­so sa pag­ta­ral, ang mga pag­la­pas sa pri­ba­si­ya ug ang ar­bit­rar­yong pag­li­mi­ta sa hu­ma­ni­tar­yong ak­ti­bi­dad sa du­dang na­ka­ta­bang ki­ni sa “te­ro­ris­mo.”





Ina­han ug 2-ka-ad­law nga pu­ya, gi­ba­lik sa pre­so­han




Walay kaluoy nga gi­ba­lik sa Ma­ni­la City Jail Fe­ma­le Dorm ang bag-ong pa­nga­nak nga bi­lang­gong pu­li­ti­kal nga si Rei­na Mae Na­si­no, kau­ban ang iyang pu­ya niad­tong Hul­yo 3. Tu­lo ka ad­law pa lang hu­man ma­nga­nak si Duha ug na­ngi­na­hang­lan pa ang iyang pu­ya og aten­syong me­di­kal tu­ngod kay ku­lang pa ki­ni sa tim­bang. La­kip si Na­si­no sa mga li­der sa prog­re­si­bong or­ga­ni­sa­syon nga hi­niu­sang gia­res­to sa Ton­do, May­ni­la ug gi­pa­sa­ka­han og ga­ma-ga­mang ka­so niad­tong Nob­yembre 2019.

Hang­tud ka­ron wa­la pa gi­ha­pon gi­na­ak­syu­nan sa Kor­te Sup­re­ma ang pe­ti­syon sa mga pa­mil­ya ug tig­su­por­ta sa mga bi­lang­gong pu­li­ti­kal nga bu­hi­an ang de­te­ni­dong eda­ran, ma­sa­ki­ton, mab­dos ug bag-ong pa­nga­nak. Ra­son sa kor­te, di­li ma­kab­ya­he gi­kan sa Vi­sa­yas ang hu­wes nga na­ka­tak­dang mo­du­ngog nii­ni tu­ngod sa lockdown.





Na­ka­po­kus nga ope­ra­syong mi­li­tar sa Ley­te




Lain-la­ing pa­maa­gi ang gi­na­hi­mo sa 802nd IBde aron pa­ga­wa­song na­puo na nii­ni ang Ba­gong Huk­bong Ba­yan (BHB) sa Ley­te. Sub­sub ang gi­lun­sad nii­ning mga na­ka­po­kus nga ope­ra­syong mi­li­tar gi­kan Mar­so hang­tud Abril. Ka­du­ngan nii­ni, nag­pa­kay­lap ki­ni og di­sim­por­ma­syon sa­ma sa ga­ma-ga­mang mga ope­ra­syo­n, engkwentro, o di­nag­hang pag­su­ren­der.

Nag­lun­sad og ope­ra­syong kom­bat ang 78th IB sa di­li mou­bos sa 11 ka bar­yo sa mga lung­sod sa Ma­hap­lag ug Abu­yog sa Ley­te, ug So­god ug Bon­toc sa Sout­hern Ley­te. Gio­ku­pa usab sa mga sun­da­lo ang Pan­dan, Ma­li­ga­ya, ug Sta. Cruz sa Ma­ha­pa­lag, Pi­na­ma­na­gan sa Abu­yog, Ka­hu­pi­an ug Pancho Vil­la sa So­god, ug Uli­si­han sa Bon­toc ila­lum sa Re­too­led Com­mu­nity Sup­port Prog­ram. Gina­had­lok, gi­na­pa­ta­wag sa kam­po sa mi­li­tar ug sa­pi­li­tan nii­ning "gi­na­pa­su­ren­der" ang mga na­hi­ba­lo­an ni­lang li­der mag-uu­ma. Gi­na­ban­ta­yan sa mga sun­da­lo ang li­hok sa mga re­si­den­te, la­kip ang pag-ad­to ni­la sa uma­han.

Nag­tu­kod ang mga sun­da­lo sa paan­tus nga mga tsek­poynt sa hay­wey sa Hi­lo­ngos, Ma­hap­lag ug So­god sa ta­ku­ban sa kam­pan­ya kontra Covid-19. Pa­si­da­an ni­la, pa­ga­pat­yon nila ang kin­sa­mang moa­gi sa tsek­poynt nga po­si­ti­bo sa Covid-19.

Sa ika­tu­long distri­to sa Ley­te, ka­pin 100 ka tro­pa sa 93rd IB ang nag­lun­sad og ka­pin usa ka se­ma­nang ope­ra­syon sa mga ba­ra­ngay sa Mon­te­rico, San Vicen­te ug Man­li­li­nao sa Ormoc, ug Bu­lak sa Ma­tag-ob. Sa laing ba­hin sa Ormoc, nag­sa­nib pwer­sa ang AFP ug PNP aron mag­lun­sad og ope­ra­syong kom­bat sa mga bar­yo sa Bi­li­boy, Dong­hol, Ma­ha­yag, Bo­roc ug Hug­pat su­kad niad­tong ula­hing se­ma­na sa Peb­re­ro hang­tud unang se­ma­na sa Mar­so. Nag­mun­tar usab og tsek­poynt ang mi­li­tar sa mga ut­la­nan sa Ormoc ug Ka­na­nga.

Anaa sa er­ya ang mga sun­da­lo isip pwer­sang pang­se­gu­ri­dad sa pro­yek­tong eko­tu­ris­mo sa kong­re­sis­ta sa Ley­te nga si Vicen­te Ve­lo­so. Mo­ta­gos gi­kan Ma­tag-ob hang­tud Me­ri­da ang gi­nap­la­nong re­sort nga mag­pa­la­yas sa mga re­si­den­te.

Nang­am­pan­ya usab ang 802nd IBde sa pe­keng pag­pa­su­ren­der pi­naa­gi sa prog­ra­mang E-CLIP sa Ca­ri­ga­ra. Sa San Isid­ro ug Ca­lu­bi­an, "gi­pang­hi­nam­bog" sa 802nd IBde ang 262 ka mga kan­hing re­bel­de ku­no nga di­nag­hang mi­su­ren­der niad­tong Peb­re­ro. Gi­bul­sa sa mga upi­syal sa bri­ga­da ang da­kung ba­hin sa ₱6,258,000 ayu­da nga gi­ga­hin ku­no alang sa mga "su­ren­de­ri."





Ta­ho sa mga pag­la­pas sa ka­tu­ngod-ta­wo




Sa talaan sa Ang Ba­yan, mi­ka­bat na sa 24,638 (o 135 ka­da ad­law) ang na­hi­mong bik­ti­ma sa lain-la­ing por­ma sa pag­la­pas sa ka­tu­ngod-ta­wo su­kad Ene­ro 1 hang­tud Hun­yo 30 ka­rong tui­ga. Wa­la pa na­la­kip sa maong su­ma ang na­pu­lo­an ka li­bong ar­bit­rar­yong gi­la­pas ang ka­tu­ngod tu­ngod sa mga pag­la­pas ku­no sa lockdown sa pa­na­hon sa pan­dem­ya.

Su­lod sa unom ka bu­lan, mi­ka­bat sa 46 ka ak­ti­bis­ta ug si­bil­yan ang na­hi­mong bik­ti­ma sa pang­pu­li­ti­kang pag­pa­ma­tay, sam­tang 425 usab ang gia­res­to ug gi­de­ti­ne. Mga mag-uu­ma ang ma­yor­ya sa mga gi­pa­tay (32) ug gia­res­to (280). Ma­yor­ya ka­ni­la ang gi­pa­tay sa Bicol (14) ug gia­res­to sa North Central Min­da­nao Re­gi­on (140).

Gi­kan Mar­so 15, na­ka­ta­la usab ang Ang Ba­yan sa lain-la­ing por­ma sa pag­pa­nga­ta­keng mi­li­tar sa di­li mou­bos sa 625 ka ba­ra­ngay sa 247 ka lung­sod ug syu­dad sa 54 ka pru­bin­sya ka­du­ngan sa ka­da­ut sa pan­dem­yang Covid-19. Na­ta­ho din­hi ang 17 ka ka­so sa pag­pa­bom­ba, istra­ping ug pag­pa­gan­yon sa maong pa­na­hon, kung asa 15 ang na­hi­ta­bo sa Min­da­nao. Nag­re­sul­ta ang maong mga pag­pa­nga­ta­ke sa pag­bak­wit sa di­li mou­bos sa 15,768 ka si­bil­yan. Pi­na­ka­dag­han sa mga bak­wit gi­kan sa Wes­tern Min­da­nao (11,810).

Ang gra­beng open­si­ba ba­tok sa ka­taw­han sa unang ka­tu­nga sa tuig 2020 ang di­rek­tang re­sul­ta sa kam­pan­ya "kontra-in­sur­hen­si­ya" sa re­hi­men nga gi­pa­ngu­na­han sa mga ar­ma­dong ga­way nii­ni ug sa Na­tio­nal Task Force to End Local Com­mu­nist Armed Conflict (NTF-ELCAC).





Mga paglapas sa katungod-tawo (Enero-Hunyo 2020)

Pulitikanhong pagpamatay	46

Sulayng pagpatay	21

Pag-aresto ug detensyon	424

Pagpanghulga, pagpamig-ot, intimidasyon	3,292

Pagbabakwit	1,7193

Pagguba sa kabtangan	72

Iligal nga pagransak ug pagkumpiska	46




Atakeng militar sa mga komunidad panahon sa Covid-19 (Marso 15-Hunyo 2020)

Barangay 			625

Bayan 				247


Prubinsya 			54





Pagpamomba ug/o pagpang-istraping 13

Pagpanganyon	4
















Da­hu­mon ang mas ba­ngis nga bru­ta­li­dad sa 901st IBde sa Ca­ra­ga




La­baw pang ka­ba­ngis ug pag­la­pas sa ka­tu­ngod-ta­wo ang ma­hia­gu­man sa mga Ca­ra­ga­non sa pag­bal­hin sa ber­du­gong 901st IBde, nga gi­pa­ngu­lo­han ni Brig. Gen. Gab­ri­el Vi­ray, ila­lum sa 4th ID. Gia­nun­syo sa mi­li­tar ang pag­dep­loy sa bri­ga­da niad­tong Hun­yo 16, si­gon sa tar­get ni Du­ter­te nga "ta­pu­son" ang Ba­gong Huk­bong Ba­yan (BHB) sa tuig 2022. Na­ka­tak­dang mag-o­pe­ra­syon ang bri­ga­da sa Su­ri­gao del Nor­te ug ka­sik­bit nii­ning mga pru­bin­sya.

Sa usa ka pa­ma­ha­yag, gi­man­do sa ku­man­der sa 4th ID nga si Maj. Gen. Andres C. Cen­ti­no ang bri­ga­da nga "puu­hon ang BHB" sa re­hi­yon nga ma­tud ni­ya "a­naa na sa bi­ngit sa di­li ma­pug­ngang pag­tiu­rok.” Ang maong dek­la­ra­syon usab ang gi­sam­bit sa na­nga­ging mga re­hi­men di­hang gi­dep­loy nii­ni ang 901st IBde sa Co­ta­ba­to, Albay ug Ca­tan­dua­nes kung asa na­pak­yas ang bri­ga­da nga dug­mu­kon ang huk­bong ba­yan. No­tor­yus ang 901st IBde sa pag­tar­get sa mga si­bil­yan ug pag­sab­wag sa pa­sis­tang te­ror, ila­bi­na sa mga mag-uu­ma ug ak­ti­bis­ta aron pa­hi­lu­mon si­la ug sum­pu­on ang ilang pag­su­kol.

Sa pag­pa­kat nii­ni sa re­hi­yon sa Ca­ra­ga, si­gu­ra­do nga mas ba­ngis nga kri­men ang ipa­hi­ga­yon nii­ni.

La­kip sa pi­na­ka­ba­ngis nga kri­men sa 901st IBde ang mag­ka­su­nod nga pag­pa­tay sa mga tro­pa nii­ni sa unom ka mag-uu­ma sa Albay niad­tong Ene­ro 2010. Du­ha sa mga bik­ti­ma nii­ni ang gi­pu­gu­tan og ulo, usa ang gi­su­nog ug usa pa ang gi­las­las ang liog.

Ka­rong tui­ga sa Co­ta­ba­to, nag­pa­ka­na ang 901st IBde og mga se­re­mon­ya alang sa pe­ke ug di­nag­hang pag­pa­su­ren­der sa mga si­bil­yan aron pa­ga­wa­song nag­ma­lam­pu­son ki­ni sa gye­ra ba­tok sa BHB sa Sout­hern Min­da­nao ug ma­bul­sa sa mga upi­syal ang da­kung pon­do alang sa E-CLIP. Niad­tong Mar­so, gi­pa­ra­da sa bri­ga­da ang di­li mou­bos sa 28 ka si­bil­yan nga ma­tud ni­la mga “mi­su­ren­der” nga Pu­lang mang­gu­gu­bat ug “na­ka­da­wat” sa ki­na­ti­buk-ang ₱3.7 mil­yon.





Ka­say­sa­yan sa pag­kau­li­pon sa mga Itum









Ka­pin usa ka bu­lan na nga pa­da­yon ang dag­kung pro­tes­ta sa ka­li­hu­kang Black Lives Mat­ter sa lain-la­ing ba­hin sa US. Gi­na­as­dang nii­ni di­li lang ang mga ka­tu­ngod ug kaa­yu­han sa mga Itum sa ka­sam­ta­ngan kun­di­li la­kip ang pag­tul-id sa sig­lo-sig­lo nga pag­pang­da­ug­da­ug ug pag­pa­hi­mu­los ka­ni­la sa US.

Unang mia­bot sa ami­ha­nang ba­hin sa kon­ti­nen­teng Ame­rica ang mga Itum isip mga uli­pon. Bi­san og kan­hi na nga gi­na­pa­ma­ti­ga­yon ang mga Itum nga uli­pon sa kon­ti­nen­te niad­to pang ika-16 ka sig­lo, gi­nai­la ang Agos­to 1619 isip si­nug­da­nan sa pag­pa­ngu­li­pon ka­ni­la. Su­kad ki­ni nga mia­bot sa Vir­gi­nia ang usa ka bar­kong sa­kay ang ka­pin 20 ka uli­pon gi­kan sa Africa. Sa­kop pa kan­hi sa Bri­ta­in (UK) ang mga te­ri­tor­yo sa US.

Nag­su­god nga hi­mu­ong li­gal ang pag­pa­ngu­li­pon niad­tong 1641. Gi­pat­ra­ba­ho ang mga uli­pon sa mga plan­ta­syon sa ta­ba­ko, hu­mat, tu­bo, in­di­go ug uban pa. Gi­tak­da sa ba­la­od niad­tong 1654 nga ti­bu­ok-ki­na­bu­hi nga gi­pa­nag-i­ya­han sa aga­long ka­pi­ta­lis­ta ang iyang uli­pon ug mga anak nii­ni. Na­si­na­ti ni­la ang di­li-ma­ki­taw­ha­nong ki­na­bu­hi ug bru­tal nga mga si­lot la­kip ang pag­la­ti­go, pag­bi­tay, pag­pu­tol sa par­te sa la­was, pag­pang­lu­gos ug uban pang ka­ba­ngis.

Niad­tong ula­hing ba­hin sa sig­lo 1700, 3.2 mil­yon ka uli­pong Itum ang gi­pat­ra­ba­ho sa ma­luk­pa­nong plan­ta­syon sa bu­lak. Pag-a­bot sa 1860, sa bis­pe­ras sa mo­der­nong ma­nu­pak­tu­ra, 2/3 sa sup­lay sa ga­pas sa ti­bu­ok ka­li­bu­tan gi­kan sa pa­muo sa uli­pon.

Mias­dang ang ka­li­hu­kan sa pag­ta­pos sa pag­pa­ngu­li­pon sa na­hi­ta­bong gye­ra si­bil niad­tong 1861. Upi­syal nga gi­ta­pos ang pag­pa­ngu­li­pon niad­tong Hun­yo 19, 1865, apan nag­pa­da­yon ang diskri­mi­na­syon ug ra­sis­mo sa mga ma­mu­mu­ong Itum.

Mi­ka­bat pa og 99 ka tuig hu­man ta­pu­son ang pag­pa­ngu­li­pon sa mga Itum, ayah gii­la niad­tong 1964 ang pa­tas nga ka­tu­ngod alang sa ta­nan. Bu­nga ki­ni sa ma­luk­pa­nong ka­li­hu­kan niad­tong de­ka­da 1950 ug 1960 alang sa ka­tu­ngod si­bil, in­gon­man, ang pag­tu­maw sa mga re­bo­lu­syo­nar­yong ka­hug­pu­ngan sa mga Itum.

Apan hu­man ang ka­pin tu­ngang sig­lo, wa­la pa gi­ha­pon hing­pit nga na­pa­nas ang diskri­mi­na­syo­n, pag­pang­da­ug­da­ug ug pag­pa­an­tus sa mga Itum. Pa­na-pa­na­hon nga na­ga­si­lab ang ma­luk­pa­nong pro­tes­ta sa mga Itum. Ang pi­pi­la ka se­ma­na na nga pro­tes­ta sa US sa di­wa sa "Black Lives Mat­ter" o "Ma­hi­nung­da­non ang Ki­na­bu­hi sa mga Itum" ang pi­na­ka­la­pad ug sus­te­ni­do sa mi­la­bayng mga de­ka­da.





Inter-im­per­ya­lis­tang pag­pang­hul­hog og gye­ra sa SCS




Pi­na­ig­ting nga pag­pang­hul­hog og gye­ra ang gi­na­hi­mo sa Chi­na ug US nii­ning Hul­yo sa South Chi­na Sea (SCS). Nag­lun­sad og ser­ye sa war ga­mes ang Chi­na duol sa Pa­racel Islands niad­tong Hul­yo 1-5 isip pag­pa­ki­ta sa im­per­ya­lis­tang ku­sog nii­ni sa lu­gar. Ang Pa­racel Islands ang te­ri­tor­yong gi­na­ang­kon sa Viet­nam. Usa ka ad­law ay­ha nii­ni, nag­la­wig sa maong ka­da­ga­tan ang USS Gab­ri­el­le Giffords.

Ka­du­ngan nii­ni, nag­lun­sad ang US og kau­ga­li­ngong pag­pa­ki­ta og ku­sog sa SCS. Gii­la nga “pi­na­ka­da­ku sa ti­po nii­ni” ang gi­na­lun­sad nga war ga­mes sa US. Gi­sal­mo­tan ki­ni sa USS Ni­mitz ug USS Ro­nald Rea­gan, pa­re­hong “na­ga­lu­taw nga ba­se mi­li­tar” ug mga erop­la­nong pang­bom­ba nga na­ga­lu­pad gi­kan sa mga air­port sa US su­kad Hul­yo 4. Ayha nii­ni, nag­pa­hi­ga­yon na ang du­ha ka na­his­gu­tang bar­kong ig­gu­gu­bat, kau­ban ang usa pa—ang USS Theo­do­re Roo­sevelt—sa war ga­mes sa sid­la­kang ba­hin sa Pi­li­pi­nas. Nag­pa­bi­lin ang USS Theo­do­re Roo­sevelt sa maong ba­hin, sam­tang pu­li­ki sa pag­pa­ki­ta og ku­sog ang US sa South Chi­na Sea. Gi­na­lun­sad sa US ang maong mga war ga­mes sa ta­ku­ban sa pag­pa­na­li­pod sa “ga­was­nong pag­la­wig” ug aron ma­ku­ha ang su­por­ta sa mga na­sud nga na­ga­ba­bag sa ag­re­syong mi­li­tar sa Chi­na.

Alang sa US ug Chi­na, ka­ba­hin ang maong mga ag­re­si­bong ak­syon sa pag­pu­si­syon sa ga­mit ug tro­pa ug si­gu­ru­hon ang tag­sa-tag­sa ni­lang mga estra­te­hi­kong in­te­res sa Asia-Pacific.





Com­ra­de Zia, ban­wag sa pro­le­tar­ya­do sa Afgha­nis­tan




Nag­pa­da­yag og pa­ha­su­bo ang Par­ti­do Ko­mu­nis­ta ng Pi­li­pi­nas sa pro­le­tar­ya­do ug ka­taw­han sa Afgha­nis­tan sa pag­pa­naw ni Com­ra­de Zia, 68, pa­ngu­lo sa Com­mu­nist (Maoist) Party of Afgha­nis­tan (CMPA).

Mipatuman sa ya­weng pa­pel si Com­ra­de Zia sa pag­su­kol sa im­per­ya­lis­tang in­ter­ben­syon ug oku­pa­syon sa US sa Afgha­nis­tan niad­tong 2001. Hu­man sa tu­lo tuig, gior­ga­ni­sa ni­ya ang Unity Cong­ress nga nag­hug­pong sa tu­lo ka Maois­tang ka­li­hu­kan sa Afgha­nis­tan ug nag­re­sul­ta sa pag­tu­kod sa CMPA. Du­ha ka be­ses nga na­pi­li si Com­ra­de Zia isip pa­ngu­lo nii­ni.

Su­lod sa du­ha ka de­ka­da, gi­pa­ngu­na­han ni Com­ra­de Zia ang pag-u­mol ug pag­pa­ha­it sa lin­ya sa ideo­lo­hi­ya ug pu­li­ti­ka sa CMPA. Nag­su­lat si­ya og ga­tu­san ka mga re­bo­lu­syo­nar­yo ug teo­re­ti­kal nga mga ar­ti­ku­lo ka­la­bot sa mga is­yu nga gia­tu­bang sa CMPA ug sa in­ter­na­syu­nal nga ka­li­hu­kang ko­mu­nis­ta.





10,000 ka nag­ta­pok sa ba­se sa CPI-Maoist




Napulo ka libong ka­taw­han ang mi­tam­bong sa pa­nag­ta­pok nga gi­pa­ta­wag sa Com­mu­nist Party of India (CPI)-Maoist sa Bas­tar sa Chhat­tis­garh Sta­te nid­tong Hun­yo 18. Mi­lung­tad og tu­lo ka ad­law ang pa­nag­ta­pok kung asa nag­ta­ho ang Par­ti­do sa mga na­kab-ot nga pa­nag­hiu­sa ug mga ka­lam­pu­san.

Gi­pa­si­na­ya­an ang pa­nag­ta­pok ni Nam­ba­la Kes­hav Rao, ang bag-ong pang­ki­na­ti­buk-ang ka­li­him sa Par­ti­do ka­sa­ma ang uban pang mga ku­man­der ug upi­syal sa Peop­le’s Li­be­ra­ti­on Army. Gi­his­gu­tan ni­ya ang mga open­si­bang na­lun­sad sa huk­bong ba­yan sa lu­gar ug gi­pa­ki­ta ang mga ar­mas nga na­sak­mit sa na­nga­ging mga bu­lan. Gi­re­pa­so usab sa pa­nag­ta­pok ang mga pla­no sa mga kam­pan­ya ug open­si­bang pa­ga­lun­sa­ron sa lu­gar.

Gi­ba­na­ba­na nga anaa sa 300 ka ar­ma­dong myembro sa CPI-Maoist ug 500 ka mi­li­sya ang nag-a­si­ka­so sa se­gu­ri­dad sa pa­nag­ta­pok.





Pa­si­du­ngog kang Jai­me So­le­dad, NDFP kon­sul­tant




Gi­pa­ra­nga­lan sa Par­ti­do Ko­mu­nis­ta ng Pi­li­pi­nas si Ka­sa­mang Jai­me So­le­dad (nai­la usab isip Ka Mi­ke, Ka Jor­dan ug Ka Fred) sa iyang wa­lay puas nga pag-a­la­gad sa ka­taw­hang na­kig­bi­sog ug re­bo­lu­syo­nar­yong ka­li­hu­kan. Na­ma­tay si Ka Jai­me sa sa­kit nga kan­ser niad­tong Ma­yo 13 sa edad nga 70.

Pi­na­kau­la­hing gi­nam­pa­nang ka­tung­da­nan ni Ka Jai­me ang pag­ka-kon­sul­tant sa his­gu­ta­nang pang­ka­li­naw sa Na­tio­nal De­mocra­tic Front of the Phi­lip­pi­nes gi­kan 2016 hang­tud 2017. Su­kad de­ka­da 1970, usa si Ka Jai­me sa mga na­ngu­long kad­re nga na­ngu­lo sa pag­pun­dar ug pag-as­dang sa re­bo­lu­syo­nar­yong ka­li­hu­kan sa Ley­te. Niad­tong 2005-2009, kabahin siya sa Ang Bayan isip ma­nu­nu­lat ug tig­hu­bad sa Wa­ray ug Bi­sa­ya. Ili­gal si­ya nga gia­res­to niad­tong 2009 ug na­pa­la­ya niad­tong 2016 aron mo­sal­mot sa his­gu­ta­nang pang­ka­li­naw. Nag­sil­bi usab si­ya nga tig­pa­ma­ba sa Na­tio­nal De­mocra­tic Front-Eas­tern Vi­sa­yas sa pa­na­hon sa re­hi­men ni Co­razon Aqui­no.

Usa si Ka Jai­me sa ka­ba­tan-o­nang miad­to sa ka­ba­ni­kan­han niad­tong de­ka­da 1970 nga nag­sil­bing bin­hi sa pag­la­tag sa Ba­gong Huk­bong Ba­yan (BHB). Estud­yan­te si­ya sa Univer­sity of the Phi­lip­pi­nes ay­ha si­ya na­dep­loy sa Ley­te. Gi­ta­lik­dan ni­ya ang UP Va­ngu­ard, ang or­ga­ni­sa­syon sa mga upi­syal sa ROTC sa uni­ber­si­dad aron mo­sam­pa sa BHB.

